
ᐃᓄᓕᕆᔨᑐᖃᒃᑯᑦ (ᐱᓕᕆᕝᕕᒃ) ᐃᓚᒋᔭᐅᖃᑕᐅᕗᖅ ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᑦ ᕿᒥᕐᕈᐊᕐᓂᖏᓐᓂᒃ 
(TMAC Resources Inc.) ᑎᒪᒃ ᓄᓇᒥᙶᖅᓯᒪᔪᓕᕆᔨᑯᑦ (ᐆᒃᑐᖅᑐᑦ) ᐆᒃᑐᕈᑎᖓᓂᒃ 
ᐋᖅᑭᒋᐊᖅᑎᓐᓇᓱᒃᑕᒥᓄᑦ ᖃᓄᐃᑦᑑᓂᖓ A ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᑦ ᐱᔪᓐᓇᐅᑎᒥᓂᒃ ᑐᐊᕆᔅ 
ᐅᐊᖕᓇᖅᐸᓯᐊᓂ ᒎᓗᒥᒃ ᐅᔭᕋᖕᓂᐊᕐᕕᒃ, ᐃᒪᕐᒧᑦ ᐱᔪᓐᓇᐅᑎᒧᑦ ᓈᓴᐅᑎᖓ 2AM-DOH1323. ᒪᓕᒃᖢᒍ 
ᒐᕙᒪᑐᖃᒃᑯᑦ ᒪᓕᒐᖓ, ᐱᓕᕆᕝᕕᒃ ᑎᓕᔭᐅᓯᒪᔪᑦ ᐊᐅᓚᑦᑎᔨᐅᖃᑎᖃᕐᓂᕐᒥᒃ ᓄᓇᕗᒻᒥ ᐃᒪᓕᕆᔩᑦ 
ᑲᑎᒪᔨᓂᒃ ᓄᓇᕗᒻᒥ ᐃᒪᑦᑎᐊᕙᖕᓄᑦ. 
 
ᐱᓕᕆᕝᕕᒃ ᐱᕕᒃᓴᕐᓂᒃ ᓴᖅᑭᑎᑕᐅᔪᓂᒃ ᐱᕙᓪᓕᐊᑎᑕᐅᓂᖓᓄᑦ ᑐᐊᕆᔅ ᐅᐊᖕᓇᖅᐸᓯᐊᓂ ᒎᓗᒥᒃ 
ᐅᔭᕋᖕᓂᐊᕐᕕᖕᒧᑦ ᐊᒃᑐᐊᓂᕐᓗᑎᒃᑎᑦᑕᐃᓕᓇᓱᒃᐳᑦ ᐃᒪᕐᒥᒃ ᓄᓇᕗᒻᒥ. ᑕᐃᒪᐃᖦᖢᑎᒃ, ᐱᓕᕆᕝᕕᒃ 
ᐃᑲᔪᖅᓯᒪᔪᑦ ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᑦ ᐃᓗᐃᑦᑑᓈᖅᓯᒪᔪᒥᒃ ᖃᓄᐃᓕᐅᕆᐊᖃᖅᑐᓄᑦ 
ᕿᒥᕐᕈᐊᖅᐸᓪᓕᐊᓂᖏᓐᓄᑦ, ᑐᓂᓯᓯᒪᓪᓗᑎᒃ ᐃᖕᒥᒃᑰᖅᑐᒥᒃ ᐅᔭᕋᖕᓂᕐᕕᒃ ᒪᑐᔭᐅᓂᖓᓄᑦ 
ᖃᔅᓯᑐᕋᔭᕐᓂᖓᓄᑦ ᒥᒃᓴᐅᓴᒃᑕᐅᓯᒪᔪᒥᒃ, ᐊᒻᒪᓗ ᓄᓇᒥᒃ ᖃᐅᔨᓴᖅᓯᒪᓪᓗᑎᒃ ᐅᔭᕋᖕᓂᐊᕐᕕᒃᓴᕐᒥᒃ.  
 
ᖃᓄᐃᓕᐅᕆᐊᖃᖅᑐᓄᑦ ᑲᑎᒪᑎᓪᓗᒋᑦ, ᐱᓕᕆᕝᕕᒃ ᓇᓗᓇᐃᖅᓯᓚᐅᖅᑐᑦ ᐃᓱᒫᓗᒍᑕᐅᔪᓂᒃ 
ᐊᒃᑐᐊᔭᐅᑐᐃᓐᓇᕆᐊᖃᕐᓂᖏᓐᓄᑦ ᐃᒪᑦᑎᐊᕙᐃᑦ (ᓄᓇᐅᑉ ᖄᖓᓂ ᐊᒻᒪᓗ ᓄᓇᒥ), ᐊᒻᒪᓗ ᐊᕙᑎᒥᒃ 
ᐅᔭᕋᖕᓂᐊᕐᓂᕐᒥᑦ ᐊᒃᑐᐊᔪᓂᓪᓗ ᖃᓄᐃᓕᐅᕈᑕᐅᔪᓂᒃ. ᐃᓚᖏᑦ ᐱᔾᔪᑕᐅᔪᑦ ᑐᕌᕐᕕᒋᔭᐅᓯᒫᓂᒃᑐᑦ 
ᐆᒃᑐᖅᑑᑉ ᑐᓂᔭᖏᓐᓄᑦ ᖃᐅᔨᒃᑲᐃᔾᔪᑎᓂᒃ, ᓇᓗᓇᐃᖅᓯᓂᖏᓐᓄᑦ, ᐊᒻᒪᓗ ᐊᐃᓚᑦᑎᓂᕐᒧᑦ 
ᐊᓯᔾᔨᕐᓂᐊᕐᓂᕋᖅᑕᖏᓐᓄᑦ. 
 
ᐱᓕᕆᕝᕕᐅᑉ ᐱᓕᕆᖃᑎᒋᔭᖏᑦ ᐆᒃᑐᖅᑐᑦ ᐊᓯᖏᓪᓗ ᐱᖃᑕᐅᓯᒪᔪᑦ ᐋᖅᑭᒋᐊᖅᑕᐅᓂᖏᓄᑦ ᓱᓕ 
ᐱᔾᔪᑕᐅᔪᑦ ᐅᑯᐊᖑᓪᓗᑎᒃ: 

1. ᐊᒃᑕᖅᑕᐅᓂᖏᑦ ᐅᕝᕙᓘᓐᓃᑦ ᑐᖅᑯᖅᑕᐅᓂᖏᑦ ᐅᔭᖅᑲᑦ ᐊᒃᑕᑯᑦ ᐊᒻᒪᓗ 
ᓴᕕᕋᔭᒃᓴᐃᔭᖅᑕᐅᓯᒪᔪᑦ ᓄᓇᐅᑉ ᐃᓗᐊᓂ ᕙᓘᓐᓃᑦ ᖄᖓᓂ ᐊᒃᑐᐊᑦᑕᐃᓕᑎᑕᐅᓗᑎᒃ ᓄᓇᒥ 
ᐃᒪᕐᒥᒃ; 

2. ᓇᓗᓇᐃᔭᐃᓂᖅ ᐊᑐᐃᓐᓇᐅᔪᑦ ᓄᓇᐅᑉ ᐃᓗᐊᓂ ᓴᓇᓂᕐᒧᑦ ᓈᒻᒪᓈᕋᓗᐊᕐᒪᖔᑕ 
ᐊᒃᑕᖅᑕᐅᓂᖏᓐᓄᑦ ᐅᔭᖅᑲᑦ ᐊᒃᑕᑯᑦ ᐊᒻᒪᓗ ᓴᕕᕋᔭᒃᓴᐃᔭᖅᑕᐅᔪᑦ; 

3. ᐋᖅᑭᒋᐊᖅᑎᑕᐅᓂᖓ ᓴᕕᕋᔭᒃᓴᐃᔭᖅᑕᐅᔪᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐃᓚᓕᐅᔾᔭᐅᓯᒪᓂᐊᕐᒪᑦ 
ᐊᕙᑎᒧᑦ ᓈᒻᒪᒃᑐᑦ ᐃᓚᐅᕈᑎᓂᒃ ᐳᔫᔾᔭᐃᒃᑯᑎᓂᒃ; 
 

4. ᐊᑐᖅᑕᐅᕙᒃᑐᖅ ᐊᐅᓚᑕᐅᓂᖓᓄᑦ ᐃᒪᖅ ᐊᓂᕙᓪᓕᐊᔪᑦ ᓴᕕᒃᓴᐃᔭᖅᑕᐅᓯᒪᔪᒃᑯᕕᒃ ᐊᒻᒪᓗ 
ᐊᒻᒪᓗ ᑕᕆᐅᖃᖅᑐᖅ ᓄᓇᒥ ᐃᒪᖅ ᐃᒪᐅᑉ ᐊᕙᑎᖓᓄᑦ; ᐊᒻᒪᓗ 
 

5. ᒥᒃᓴᐅᓴᖅᑕᐅᓗᓂ ᓈᒻᒪᒡᓗᓂ ᖃᔅᓯᑐᕋᔭᕐᓂᖓ ᓴᓗᒻᒪᖅᓴᖅᑕᐅᓂᖓᓄᑦ ᒪᑐᔭᐅᒃᐸᑦ 
ᐱᑕᖃᖅᑎᑦᑎᔪᒥᒃ ᑮᓇᐅᔭᓂᒃ ᒪᑐᔭᐅᓂᖓᓄᑦ ᓴᓗᒻᒪᖅᓴᖅᑕᐅᓂᖓᓄᓪᓗ ᐅᔭᕋᖕᓂᐊᕐᕕᒃ 
ᐆᒃᑐᖅᑐᑦ ᐱᔭᕆᐊᖃᖅᑕᒥᓂᒃ ᐱᔪᓐᓇᐃᓪᓕᓐᓂᕈᑎᒃ. 

ᐱᓕᕆᕝᕕᒃ ᓱᓕ ᓇᐅᑦᑎᖅᓱᖅᑐᑦ ᐆᒃᑐᖅᑐᑦ ᒪᓕᑦᑎᐊᕐᒪᖔᑕ ᐋᖅᑭᒃᓯᒪᔪᓂᒃ 
ᖃᓄᐃᓕᖓᔭᕆᐊᖃᖅᑐᓂᒡᓗ ᐃᒪᕐᒧᑦ ᐱᔪᓐᓇᐅᑎᒧᓄᑦ ᐃᒪᕐᒥᒃ ᖃᐅᔨᓴᖅᑎᑎᒍᑦ ᐊᒻᒪᓗ ᕿᒥᕐᕈᐊᕐᓂᒃᑯᑦ 
ᑐᓂᔭᐅᔪᓂᒃ ᓇᐅᑦᑎᖅᓱᕐᓂᕐᒧᑦ ᐅᓂᒃᑳᓕᐊᓂᒃ. 


